
SESIÓN ORDINARIA CELEBRADA POLO PLENO DO CONCELLO O DÍA 
25 - MARZO - 2004 

ORDE DO DIA 

APROBACION, DAS ACTAS DAS SESIÓNS ANTERIORES. 

APROBACIÓN DE ACORDOS A ADOPTAR EN RELACIÓN Ó PROXECTO DE 
“CONDUCCIÓN DE DESAGÚE ASOCIADO A ALIVIADOIROS NA PRAIA DE 
AREALONGA E PORTO DE CESANTES, REDONDELA”. 
APROBACIÓN DO PLAN IGUALDADE DE OPORTUNIDADES DAS 
MULLERES DO CONCELLO DE REDONDELA - PIOM-2004-2005. 
APROBACIÓN DAS CONTAS XERAIS DOS ANOS 1998, 1999, 2000, 2001 E 
2002. 

DAR CONTA DO EXPEDIENTE DE MODIFICACIÓN DE CRÉDITO 1/04. 

ACTIVIDADE DE CONTROL DO PLENO: 
DAR CONTA DE RESOLUCIÓNS. 
MOCIÓNS. 

ROGOS E PREGUNTAS. 

Na Casa do Concello de Redondela, sendo as vinte horas do día vintecinco de 
Marzo de dous mil catro, baixo a Presidencia do Sr. Alcalde, D. XAIME REI BARREIRO e 
a asistencia dos/as SresJas Concelleiros/as: D. EDUARDO JOSÉ REGUERA OCAMPO, D. 
EMILIO GONZALEZ IGLESIAS, D’. LAURA LAGO ALLER, D’. MÓNICA CARREIRA 
COUÑAGO, D‘. CARMEN RODRÍGUEZ CUNHA, D. CARLOS GONZÁLEZ 
FERNÁNDEZ, D. MANUEL IGLESIAS CARRERA, D‘. FRANCISCA CANAL GÓMEZ, 
D. JUAN TIZÓN CABALEIRO, D. RODOLFO PATO GARCIA, D. ANTÓN DÍAZ 
MOURELLE, D. XOSÉ CARLOS PAZOS DOCAMPO, D’. CECILIA PÉREZ ORxE, D‘.



Serie A N.° 1177710 
PURIFICACIÓN SERRANO CAVIEDES, D. ALEJANDRO BASTOS FERNÁNDEZ, D’. 
HERMINDA QUELLE FERNÁNDEZ, e D. MANUEL PÉREZ PARDO, tamén asistiu o 
Sr. Interventor do Concello D. MODESTO SOLLA SANZ, actuando como Secretaria a 
Secretaria da Corporación DONA. ANA ISABEL DEL CERRO DEL RIO, constitúese o 
Pleno do Concello, en sesión ordinaria, conforme á convocatoria e de acordo coa Orde do 
Día. 

Non asisten, excusando a súa ausencia, os/as Sres./Sras.: D. FERMÍN 
ALFAYA PAZ, D’. M‘ DEL CARMEN AMOEDO DASILVA, e D. JAINÍE DARRIBA 
VÍLAS. 

A Presidencia declara aberta a sesión, en primeira convocatoria, procedéndose 
a trata-los puntos da Orde do Día.- 

1.- APROMCION, DA__S ACTAS DAS SESIÓNS ANTERIORES.- 
Non se formulan observacións, e o Pleno do Concello, en votación ordinaria e 

por unanimidade dos/as seus membros presentes, sendo dezaoito votos a favor (8 do PSdeG- 
PSOE, 4 do PP, 3 do BNG, 2 de RA e l EU-IU), acorda prestar aprobación ás actas das 
sesións celebradas con carácter ordinario o día 26 de febreiro e con carácter extraordinario e 
urxente e extraordinario Os días 12 e 15 de Marzo de 2004, respectivamente.- 

2.- APROBACIÓN DE ACORDOS A ADOPTAR EN RELACIÓN ó 
PROXECTO DE “CONDUCCION DE DESAGÜE ASOCIADO A ALIVIADOIROS 
NA PRAIA DE AREALONGA E PORTO DE CESANTES, REDONDELA”.- 

ANTECEDENTES.- 

Dictame da Comisión Informativa de Medio Ambiente de data 23 de Marzo 
de 2004. 

Informe do Sr. Interventor Xeral do Concello de data 24 de Marzo de 2004, 
RP.- T 28/04. 

INTERVENCIÓNS.- 

A voceira do PP critica o feito de que o expediente fora incompleta ó anterior 
pleno, e requira que hoxe vólvase a traer ao pleno.



O voceiro do BNG contesta que non é certo que o expediente estivera 
incompleta, a única razón de aprobar únicamente o proxecto na sesión anterior, debíase á 
urxencia en somete-lo a información pública. 

VOTACIÓN E ACORDO.- 

Unha vez debatido o asunto, o Concello Pleno, por unanimidade dos seus 
membros presentes, sendo dezaoito votos a favor (8 do PSdeG-PSOE, 4 do PP, 3 do BNG, 2 
de RA e l de EU-IU), acorda: 

PRINIEIRO.- Resolve-los reparos formulados polo Sr. Interventor Xeral do 
Concello no seu informe de data 24 de Marzo de 2004, RP.- T 28/04. 

SEGUNDO.- Comprometerse á entrega dos terreos e auga necesarios para a 
execución das obras, así como todas as autorizacións administrativas necesarias para a 
realización destas. 

TERCEIRO.- Renuncia: expresamente á retención de calquera tipo de taxa, 
canon ou imposto de carácter local con motivo das obras. 

CUARTO.- Comprometerse á asunción da explotación, mantemento e 
conservación das obras, e de efectuar os traballos ordeados pola inspección facultativa 
despois da súa execución. 

QUINTO: Comprometerse á actualización das tarifas pola prestación do 
servicio na medida axeitada ao custo das obras que se realizan, e a súa explotación e 
amortización. 

SEXTO.- Facultar ó Sr. Alcalde-Presidente para solicita-lo financiamento.- 

3.- APROBACIÓN DO PLAN IGUALDADE DE OPORTUNIDADES 
DAS MULLERES DO CONCELLO DE REDONDELA-PIOM-2004-2005.- 

ANTECEDENTES.- 

Dictame da Comisión Informativa de Benestar Social de data 18 de marzo de



á Í 

Serie A N.° 1177711 
VOTACIÓN E ACORDO.- 

No habendo intervencións neste punto, o Concello Pleno, en votación 
ordinaria e por unanimidade dos seus membros presentes, sendo 18 votos a favor (8 do 
PSdeG-PSOE, 4 do PP, 3 do BNG, 2 de R.A., e l de EU-IU), acorda aprobar o PLAN DE 
IGUALDADE DE OPORTUNIDADES DAS MULLERES-PIOM-2004-2005.- 

4.- APROBACIÓN DAS CONTAS XERAIS DOS ANOS 1998, 1999, 
2000, 2001 E 2002.- 

ANTECEDENTES.- 

Proposta da Alcaldía de data 26 de Xaneiro de 2004. 

Dictame da Comisión Especial de Contas de data 29 de xaneiro de 2004. 

Certificación de Secretaria do resultado do trámite de exposición públicas das 
contas xerais dos anos 1998, 1999, 2000, 2001 e 2002. 

Informes do Sr. Intervetor Xeral do Concello (quince). 

INTERVENCIÓNS.- 

A voceira do PP anuncia o voto en contra do seu grupo. Considera lamentable 
que un tema de tanta envergadura sexa tratado nun único pleno. Isto pon de manifesto a 
situación caótica descrita nos seus informes polo Sr. Interventor, e que afecta a servicios 
como o de recadación. Ademáis existe unha evidente vulneración da legalidade na 
tramitación dos expedientes. 

O voceiro do PSdeG-PSOE contesta que o PP tivo un mes para facer 
alegacións e non formulou ningtmha, por iso resulta incogruente o seu voto en contra das 
contas, e aínda máis cando o exercicio do 98 corresponde ó goberno do PP. 

Dona. Francisca Canal Gómez, reitera a situación caótica que está a sufri-lo 
Concello e que se ilustra cos informes de Intervención. 

D. Emilio González Iglesias sinala que o Sr. Interventor pode dicir o que 
quere, pero quen decide é o grupo de goberno. Fai referencia a unha oferta para unha 
operación de préstamo deste Concello que foi a mellor que presentaron os bancos, o que 
amosa que esta Corporación si debe ter credibilidade para o tráfico comercial. E o PP debería 
ser máis comedido nas súas intervencións, por canto o seu partido foi incapaz de aprobar un 
orzamento tendo maioría máis que suficiente.



VOTACIÓN E ACORDO.- 

Sometido o asunto a votación ordinaria, o Concello Pleno, por maioría 
absoluta do número legal dos seus membros presentes, sendo trece votos a favor (8 do 
PSdeG-PSOE, 3 do BNG, e 2 de R.A.), catro votos en contra ( 4 do PP), e unha abstención 
(1 de EU-IU), acorda: 

Primeiro.- Resolve-los reparos formulados polo Sr. Interventor Xeral do 
Concello, en tódolos seus informes que obran nos expedientes. 

Seggdo.- Aproba-las contas xerais do Concello de Redondela e dos seus 
organismos autónomos administrativos, correspondentes ós exercicios dos anos 1998, 1999, 
2000, 2001 e 2002.- 

5.- DAR CONTA Do EXPEDIENTE DE MODIFICACIÓN DE 
CRÉDITO 1/04.- 

0 Concello Pleno queda enterado do expediente de modificación de crédito 
número 1/04.- 

ACTIVIDADE DE CONTROL DO PLENO.- 

6.- DAR CONTA DE RESOLUCIÓNS.- 
O Concello Pleno dase por enterado do contido das Resolucións da Alcaldía e 

dos Concelleiros Delegados dende o día 21 de febreiro ó 22 de marzo de 2004.- 

7.- MOCIÓNS.- 

7.1.- MOCIÓN DE EU-IU SOBRE A RETIRADA DAS FORZAS DO 
IRAQ.- 

ANTECEDENTES.- 

O Sr. Alcalde procede á lectura do contido da Moción suscrita por D.Manuel 
Pérez Pardo,de data 23 de febreiro de 2004, que transcrita dí:



(sinaturadoPrasidenta) 

Serie A N.° 1177712 
Na madrugada do xoves 20 de marzo de 2003 escomenzaba o bombardeo de 

Iraq por parte da coalición angloamericana co apoio do Gobemo español. Fixeron caso 
omiso dos millóns de persoas que se manifestaran en todo o mundo, tamén no noso 
municipio, para impedir umha invasión unilateral, ilexítima e ilegal, que levou á destrucción 
e ó caos a unha sociedade dabondo afectada polo embargo económico e á dictadura. 

Un ano despois, os acontecementos, as probas e o sentido común situaron a 
cada parte no seu xusto lugar, suxeita á lóxica do xuízo inapelable da Historia. O obxectivo 
da invasión de Iraq, de inimaxinables consecuencias, non era instaurar a democracia nin 
protexer ás súas minorías; tampouco o era preservar a seguridade rexional ou internacional. 
EE.UU. e Gran Bretaña no puideron aportar evidencia algunha de que Iraq estivese 
fabricando ou dispuxese de armas de destrucción masiva, o principal argumento da Casa 
Branca para xustificar a invasión de Iraq como afirmaron e reiteran expertos e funcionarios, 
algúns das propias Administracións estadounidense e británica, Iraq non era unha ameaza. O 
goberno español apoiou a guerra e enviou tropas a Iraq sen autorización do Parlamento e sen 
escoitar a voz dun pobo convencido da necesidade de manter a paz pola vía do diálogo, a 
negociación e o respecto ó dereito internacional. 

Hoxe a situación do pobo iraquí empeorou, e as sabotaxes e a inseguridade 
aumentan. Estamos ante unha verdadeira guerra de guerrillas e, como o propio Goberno 
norteamericano sinala, a detención de Sadam Huseim non freou os ataques, existindo corenta 
grupos organizados en resistencia. As tropas españolas están desprazadas e nunha zona cada 
vez máis inestable sufrindo baixas en ataques da resistencia iraquí. 

É por isto que o Grupo Municipal de EU-IU solicita ó Pleno da Corporación 
Municipal de Redondela conscente do sentir maioritario deste pobo, contrario á intervención 
e ocupación militar en Iraq a toma do seguinte acordo: 

1°).- O ataque militar e a posterior ocupación militar de Iraq carecen de 
xustificación. O Pleno do Concello de Redondela rexeita a intervención militar como vía de 
resolución dos conflictos entre as nacións, avogando polo diálogo e a negociación no marco 
das Nacións Unidas. 

2°).- A ocupación militar é ilexítima e contraria á legalidade internacional 
vixente. Os informes que negaron e negan a existencia de armas de destrucción masiva e a 
posible implicación de Iraq no terrorismo, desautorizan o mantemento dunha ocupación 
militar vergonzosa coa escusa da loita antiterrorista. 

3°)'.- Expresar a súa solidariedade coa poboación civil de Iraq, principal 
prexudicada da invasión e ocupación militar. 

4°).- Esixir do Gobemo central a adopción das medidas necesarias para o 
regreso inmediato das tropas españolas desprazadas a Iraq, e impedir as¡ máis mortes de 
funcionarios españois, sempre lamentables e dolorosas, que nunca se deberan ter producido.



5°).- Esixir do Gobemo a renuncia á pretensión de enviar máis tropas a Iraq e 
de substituir ó exército polaco no mando militar da zona. 

6°).- Instar ó Goberno a rematar urxentemente coa ocupación e abrir paso á 
lóxica da soberanía do pobo iraquí, da paz e do dereito internacional baixo supervisión de 
Nacións Unidas.” 

INTERVENCIÓNS.- 

O Voceiro de Redondeláns Adiante apoia a moción por estar en contra de 
tódalas guerras. 

A Voceira do PP manifesta que o seu grupo está a favor da paz e en contra do 
terrorismo, pero está en contra da moción por non ser este o foro adecuado. O Voceiro de 
EU-IU en lugar de presentar as mocións que lle manda o seu partido, debería preocuparse 
máis polos asuntos de Redondela e presentar mocións relativas ás problemáticas municipais, 
como é o da cementeira. 

0 voceiro de EU-IU sinala que ninguén lle obriga a presentar as mocións, esta 
concretamente presentouse en febreiro, o que demostra que non é oportunista, e xorde da 
solidiariedade co pobo iraquí. Así mesmo, EU-IU preocúpase pola problemática municipal e 
neste senso presentou unha moción contra a violencia de xénero, que non ten recibido o 
apoio do PP. 

O voceiro do BNG critica que Francisca Canal negue ós demáis partidos que 
presenten mocións que afectan á vida humana. E resulta que no foro, segtmdo ela, axeitado 
para debatir este asunto non se tratou, o que agora cae sobre a conciencia do PP, por moitas 
cortinas de fume que pretendan correr, e evidénciase no seu fracaso electoral. 

A voceira do PP reitérase na súa intervención anterior e dille ó BNG que 
tampouco pode presumir dun bó resultado electoral. 

O Voceiro do PSdeG-PSOE considera unha contradicción do PP dicir que está 
a favor da paz cando provocou unha guerra, deben deixar de mentir que por iso perderon as 
eleccións, e critica que fagan todo en clave electoral. 

VOTACIÓN E ACORDO.- 

Sometido o asunto a votación, o Concello Pleno acorda, co quórum da 
maioría absoluta do número legal dos seus membros, sendo catorce votos a favor (8 do 
PSdeG-PSOE, 3 do BNG, 2 de Redondeláns Adiante e l de EU-IU), e catro votos en contra 
(4 do PP), aproba-lo texto da Moción transcrita.-



(SínaturadoPresõdenta) 

Serie A N.° 1177713 ROGOS E PREGUNTAS.- 
Rogo de D’. Francisca Canal Gómez, de que se respeten as datas fixadas para 

a celebración dos plenos ordinarios, e si é preciso que se modifique por acordo plenario ditas 
datas. 

O Sr. Alcalde contesta que sempre se trata de respeta-la data, e se non resulta 
posible, consúltase cos voceiros. Toma nota do rogo. 

E, non habendo máis asuntos que tratar, pola Presidencia dase por rematada a 
presente sesión, sendo as vinte horas e vintecinco minutos da data fixada no encabezamento, 
en proba de todo o que, se extende a presente acta, que se inscríbiu no Libro dende a volta do 
folio núm. 59 do Papel Timbrado da Comunidade Autónoma de Galicia, Serie A n° 1 177709 
ata o folio núm. 63, Serie A núm. 1177713, de todo o que, como Secretaria, DOU FE.- 

O ALCALDE A SECRETARIA XERAL 

XAIME REI BARREIRO ANA ISABEL DEL CERRO DEL RIO



ORDE DO DIA 

APROBACION, DA ACTA DA SESIÓN ANTERIOR. 
DAR CONTA DO EXPEDIENTE DE MODIFICACIÓN DE CRÉDITO 2/04. 
NOMEAMENTO DE REPRESENTANTE NA MANCOMUNIDADE 
INTERMUNICIPAL DE VIGO. 

CAMBEO DE MEMBRO NO CONSELLO DE ADMINISTRACIÓN DO CENTRO 
DEPORTIVO MUNICIPAL. 

NOMEAMENTO DE MEMBRO NO CONSELLO DE ADMINISTRACIÓN DO 
CENTRO DEPORTIVO MUNICIPAL. 

EXPEDIENTE DE CONTRATACIÓN DA XESTIÓN INDIRECTA MEDIANTE 
CONCESIÓN DO SERVICIO PÚBLICO DA “PISCINA CLIMATIZADA DE 
REDONDELA”. 

APROBACIÓN DA REVISIÓN ANUAL DO PADRÓN MUNICIPAL DE 
HABITANTES. 

APROBACION DE PREGO DE CLÁUSULAS ECONÓMICO- 
ADMINIsTRATIvAs, DE PROXECTO TÉCNICO E DE CONVOCATORIA DE 
CONCURSO PARA A CONCEsION DO USO PRIVATIVO DA VÍA PUBLICA, 
MEDIANTE A INSTALACION DE QUIOSCOS. 
NOVACIÓN DE PRÉSTAMOS A LONGO PRAZO. 
CONVENIO DE COLABORACIÓN ENTRE A CONSELLERIA DE MEDIO 
AMBIENTE E O CONCELLO DE REDONDELA, PARA A INSTALACION DE 
CONTENERIZACION SOTERRADA. 

ACTIVIDADE DE CONTROL DO PLENO: 
DAR CONTA DE RESOLUCIÓNS. 
MOCIÓNS. 

ROGOS E PREGUNTAS.


